
Гьюрметли дагъыстанлылар!
Бусурманланы лап да сыйлы деп 

гьисапланып гелеген Къурбан байрамы 
булан сизин гьакъ юрекден къутлайман.

Шу байрам бир-биревге яхшылыкъ 
этивню, къонакъчылыкъны ва 
ачыкълыкъны белгиси болуп токътай. 
Бусурманланы юреклеринде инг де 
ярыкъ гьислени уята, бир-биревге 
рагьму этмеге, олай да   гьакълыкъгъа, 
тюзлюкге, гертиликге, адилликге, ювукъ 
адамларына бакъгъан якъда гьайлы 
янашывгъа чакъыра.

Дагъыстанны ругь, маданият ва дин 
булан байлавлу бай мердешлери кёпден 
берли белгили болуп гелген. Шолар 
асруланы боюнда парахатлыкъны 
сакълавгъа, бизин жамиятны къылыкъ 
битимлерин беклешдиривге болушлукъ 
этип геле. 

Бусурманланы ва республиканы бары 
да ватандашларыны  бирлиги ва оланы 
ярашып яшайгъанлыгъы гележекде де 
бизин Дагъыстанны чечекленивюне, 
халкъланы арасында дослукъну 
беклешдиривге элтежек. 

Къурбан байрам гьар ожакъгъа, гьар 
уьйге парахатлыкъ, онгайлыкъ, моллукъ 
гелтирсин!

Сизге савлукъ, юреклеригизге  
сабурлукъ, парахатлыкъ ва аманлыкъ 
ёрайман. 

Дагъыстанны Башчысы В. Васильев.    

Къутлав 

КЪАРАРЫ

«Дин бирлешивню ва эркинликни 
гьакъындагъы»  Федерал законну 4-нчю 
статьясыны 7-нчи пунктуна асасланып 
ва ДР-ни Муфтиятыны таклифине гёре 
ДР-ни Гьукуматы къарар эте:

2019-нчу йылны август айыны 12-син 
ишлемейген байрам гюн деп гьисап 
этмек.

Дагъыстан  Республиканы 
Гьукуматыны Председатели 

А. Здунов.

Къурбан байрамны гьакъында Дагъыстан 
Республиканы Гьукуматыны 

КЪУРБАН САДАГЪАЛАРЫГЪЫЗНЫ
АЛЛАГЪ КЪАБУЛ ЭТСИН! 

Бираз алда Къызылюрт районда иш гёреген  «Ян-
тарное» деген сабанчы-фермер хозяйствосуну янында 
«Сабантой» деген байрам оьтгерилди. Бугюнлерде 
буса  кёп ерлерден гелген къонакълар мунда пилав 
ашны  гьазирлевню уьчюнчю халкъара фестивалына 
жыйылгъан эди. Алдын ерли оьтгерилген «Сабантойда» 
йимик, бу гезик де Россияны гьар-тюрлю ерлеринден ва 
тыш уьлкелерден гелген бир минг ярымдан да къолай 
къонакълар ортакъчылыкъ этди.

Бизин республикагъа гелеген туристлени санавун 
артдырмакъ учун  оьтгерилеген шо гьаракатны алдына 
салынгъан аслу борчлардан бириси болуп токътады. 
Биз оьзюню гьакъында айтагъан фестивалда ашбаз 
касбучуланы11 командасы уьзбек пилавну гьазирлевге 
байлавлу ярышларда оьзлени бажарывлугъун гёрсетди. 

Фестиваль башлангъынча да «Къызылюрт шагьар» 
округну башчысы Малик Патахов  конкурс оьтгериле-
жек майданчада болду. Ол оьзюню сёйлевюнде: 

–   Бизин шагьар ва «Янтарное» деген сабанчы-фермер 
хозяйствосу шу ёрукъда оьтгерилеген гьаракатланы ва 
байрамланы юрютювде аслам къошум эте. Булай бай-
рамланы оьтгерив Россияны регионлары ва тыш уьлке-
лер булан дослукъ аралыкъларын, маданият ва башгъа 
тюрлю байлавлукъланы беклешдиривде агьамиятлы 
болуп чыгъа,–  деди. Шондан сонг «Къызылюрт шагьар» 
округну башчысы Малик Патахов пилавну гьазирлевде 
оьзлени ашбаз пагьмусун гёрсетеген командаланы ор-
такъчылары булан ювукъдан таныш болду.

Эсгерилеген фестиваль оьтгерилген  майданчала-
рында  савлай дюньягъа аты айтылгъан «Лезгинка» 
бийив ансамблге къуршалгъанлар оьзлени чыгъышла-
ры булан  жыйылгъанланы къурчун къандырды. Оьзге 
гьаракатлар булан бирге  юрюлген ярмакюню ортакъ-
чылары жыйылгъанлагъа гюнтувуш татлиликлени ва 
милли ашланы таклиф этди. «Янтарное» деген сабанчы-
фермер хозяйствосуну ёлбашчылары буса фестиваль  
байрам гьаракатлар оьр даражада оьтсюн учун гьар 
тюрлю имаратланы, оюн майданчаланы, басейнлени ва 
фонтанланы толу кюйде къоллады.

Чинкдеси, Къызылюрт шагьарда юрюлген пилав 
ашны гьазирлевню фестивалында Пачалыкъ Думаны 
депутаты Гьажимет Сафаралиев ва республиканы мил-
ли политикагъа ва динлер булан байлавлу ишлеге къа-
райгъан министри Энрик Муслимов да ортакъчылыкъ 
этди. 

Гьажимет Сафаралиев бары да жыйылгъанланы шо 
гюнгю байрам булан къутлай туруп, юрюлген гьара-
катда сиптечиликни ва къурумчулукъну болдургъан 
«Цестрис-Трэвел» деген турист компанияны атына исси 
сёзлер айтды ва фестивальны ортакъчыларын гелеген 
йылда да байрам чараларда жагь кюйде ортакъчылыкъ 
этмеге чакъырды. Ол оьзюню ва республиканы Халкъ 
Жыйыныны депутаты Магьамматкъади Гьасановну 
атындан фестивальны  къурумчуларына  уллу багьалы 
халча савгъат этди.

Алибек САЛАВАТОВ.

Ашны халкъара фестивалы 

Алдагъы гюнлерде Каспий денгизни ягъасында «Ки-
парис» деген ял ялыв базада (Къарабудагъгент район) 
дартс оюндан республиканы кубогуна ес болмакъ учун 
ачыкъ турнир оьтгерилген. Эсгерилген шо ярышлар  
Россияны спортуну ат къазангъан устасы Важа Дунду-
аны эсделигине багъышланып юрюлген.

 Оьтгерилген ярышланы барышында дартс оюнну 
дагъыстанлы айтылгъан усталарындан къайры да, Тула, 
Москва ва Волгоград шагьарлардан, олай да Украина-
дан гелген спортчулар ортакъчылыкъ этген.  Ярышланы 
ачылывуна багъышлангъан шатлыкъларда дартс оюнну 
дагъыстан федерациясыны ёлбашчысы Азим Магьамма-
тов ва Важа Дундуаны къызы Диана да ортакъчылыгъын 
болдургъан. Олар оьзлени сёйлевлеринде Важа Дундуа 
дартс оюнну оьсдюрювде мекенли къошум этгени гьакъ-
да айтгъан. 

Къарабудагъгент районну администрациясыны 
физкультурагъа ва спортгъа къарайгъан комитетини 
ёлбашчысы Завур Умаракаев билдиргени йимик, ярыш-
ланы вакътисинде спортчулар айры-айры, олай да жут-
жут болуп оьзлени бажарывлугъун сынагъан. Оьтгерил-
ген ярышланы гьасиллерине гёре Москва шагьардан 
гелген спортчу Андрей Воронин лап яхшы натижалагъа 
етишип, алдынлы ерге лайыкълы болгъан. Лап яхшы 
натижалагъа етишген спортчуланы арасында бизин 
спортчулар Азиз Азизов да,  Абдуллагьав Магьамматов 
да бар. Олар экинчи ерлени къазанмагъа бажаргъан. 

Н. БАЙБОЛАТОВ.  

Дартс  оюндан – ачыкъ турнир
 ● Спорт

 ● Къызылюртдан билдире 

Белгили болгъан кююнде, бу йылны август 
айыны 6–7-нчи гюнлеринде Магьачкъалада ДР-ни 
экология ва табии байлыкъларыны министер-
лигини сиптечилиги булан «Экология» деген 
милли проектге гёре ва шолай да «Чистая страна» 
деген пачалыкъ программаны оьлчевюнде Каспий 
 денгизни гюню оьтгерилди.

Каспий денгизни гюнюню гьюрметине шо гюн бизин 
республикабызны тахшагьарында ва шолай да  район, 
шагьар муниципал къурулувларында халкъара оьлче-
вюнде оьтгерилген гьар тюрлю чараланы гьакъында ай-
рыча эсгермеге тюше. ДР-ни  табии байлыкъларыны ва 
экология министерлигини, министрлер советини милли 
офисини ва шолай да  «Милли проектлени халкъара» Те-
геран конвенциясыны ортакъчыларыны бирлиги булан 
«Каспий денгизни ягъа бойларындагъы тазалыкъны 
низамын болдурувну ва шолай да сув байлыкъларын 
къорувну гьакъындагъы» гюнлюк низамгъа салынгъан 
«дёгерек столну» айланасында болгъан гьакълашыв 
айрыча тергевню тартмай болмады.

Яшырмагъа негер тарыкъ, гертиден де, артдагъы 
йыллар  шо гюнлюк низамгъа гёре арагъа салынгъан 
агьамиятлы масъала, демек, Каспийни ягъа бойларыны 

ва сув байлыкъларыны аманлыгъын къорув халкъара 
оьлчевюнде чечмеге тюшеген агьамиятлы масъала 
санала.

«Дёгерек столну» ортакъчылары шо гьакъда пикру 
алышдырывну натижасында Каспий денгизни ягъа бой-
ларында тазалыкъны низамын болдурувда ва шолай да 
сув байлыкъларын къорувда айлана якъда ташланагъан 
къалды-къулдуланы алдын алмакъ учун чёплени иш-
летеген заводланы къурув Россия Федерацияны оьл-
чевюнде чечмеге тюшеген агьамиятлы масъала экенин 
бир гёнгюлден эсгерди. Неге десегиз, Каспийни ягъа 
бойларындагъы топуракълар къыбладан темиркъа-
зыкъгъа багъып  бизин республикабызда 520 чакъырым-
гъа ерли узатылгъан.

– Каспийни ягъа бойларындагъы тазалыкъны низа-
мын болдурув ва белгили сув гьавузну байлыкъларын 
къорув янгыз мунда яшайгъан халкъаланы гьаркатын-
дан гьасил тюгюл экенни англамагъа тарыкъ, – деди 
ДР-ни табии байлыкъларыны ва экологияны министри 
Набиюлла Къарачаев. – Айтмагъа сюегеним, тавтюп ва 
тав районларыбызда хас чёплюклер пайдаландырыл-
майгъаны саялы, къалды-къулдулар айлана якъгъа таш-
лана ва натижада гючлю янгурлардан сонг ташгъынлар 
булан агъып Каспий денгизге къошула. Шолай зараллы 
кемчиликлени алдын алмакъ муратда ювукъ гележекде 
бизин республикабызда ер-ерде къалды-къулдуланы, 
айлана якъны заралландырагъан насланы ишлетеген 
8 завод къурмагъа ва пайдаландырывгъа бермеге умут 
этиле. Бугюнлерде шолай заводлар Ботлих, Лаваша 
ва Хунзах  муниципал къурулувларында къурулуп да 
тура. Озокъда, гележекде айлана якъгъа ташланагъан 
гьар тюрлю къалды-къулдуланы айырып ишлетмеге 
тюшежек.

«Дёгерек столну» барышында Каспийск ва Магьач-
къала шагьарлардан денгизге агъагъан нас сувланы 
тазаламакъ учун къурулагъан коллекторну хыйлы йыл-
лар узатылып турагъан къурулушу гьакъда ва шолай да 
денгизни балыкъ байлыкъларын къорувну масъалала-
рына байлавлу генг кюйде гьакълашыв юрюлдю.

Къ. КЪАРАЕВ.
СУРАТЛАРДА: Каспий денгизни гюнюнде  

«дёгерек столну» ортакъчылары.

 ● Экология 

Каспий денгизни гюню

Дагъыстан Республиканы Гьукуматында алдагъы 
гюнлерде янгы охув йылгъа билим берив идараларыны 
гьазирлигине байлавлу болуп генгеш оьтгерилген. Эс-
герилген чара  ДР-ни вице-премьери – билим берив ва 
илму министри Уммупазил Омарованы ёлбашчылыгъы 
булан юрюлген генгешде республиканы муниципал 
районларыны ёлбашчылары видео байлавлукъ булан 
ортакъчылыкъ этген.

Уммупазил Омарова янгы охув йылны башланывуна 
байлавлу кёп уллу ва жаваплы чаралар оьтгерилегенни 
эсгерген. Болса да, бир-бир шагьарларда ва районларда 
чечилмеген масъалалар барны билдирген. 

У. Омарованы сёзлерине гёре, бары да муниципал 
къурулувларда билим берив идараланы охув йылгъа 
гьазирлигин тергейген комиссиялар къурулгъан ва 
ишлеп тура. Дагъыстан Республикадагъы Россияны 
МЧС-ини баш упрвлениесини вакиллери, Роспотреб-
надзорну Дагъыстандагъы управлениеси, ДР-ни билим 

берив ва илму, олай да савлукъ сакълав министерли-
гини къуллукъчулары эсгерилген тергев комиссиягъа 
гирген. Тергейгенлер къурумланы умуми гьазирлигине 
къарайгъандан къайры да, санитар нормаланы, от тю-
шювню алдын алыв ва къаравулланмагъан кюйде бол-
гъан четим гьаллардан сонг да террорчулукъну алдын 
алмагъа гьазирлигин тергей. Шолай да, яращдырыв ва 
башгъа ишлени тергевню тюбюнде сакълай.  

У. Омарова муниципал къурулувланы ёлбашчыла-
рына юрюлюп турагъан ишлени тергевню тюбюнде 
сакъламакъны, бары да кемчиликлени артгъа салмай 
заманында тайдырмакъны тапшургъан. Шолай да, би-
ринчи ерде яшланы аманлыгъы экенни белгилеген. Шу-
лай жыйынлар гьар жума оьтгерилежекни ва янгы охув 
йылгъа гьазирликни масъалалары ДР-ни Башчысыны 
тергевюнде экенин де эсгерген. 

Бизин мухбирибиз.

Янгы охув йылны алдындагъы чаралар

Россия Федерацияда яшайгъан охувчулагъа эгер 
халкъара олимпиадаларда уьстюнлюк алса, гележекде 1 
миллионгъа ерли савгъат акъча алмагъа имканлыкъ бар. 

Бу билдиривню  «Талант и успех» деген фондну 
жыйынында РФ-ни Президенти В. Путин этген. Прези-
дент эсгерген кюйде, халкъара олимпиадаларда уьстюн 
гелген охувчулар акъча савгъатны бу йылдан башлап 

алмагъа болажакъ. Уьлкени Президентини сёзлерине 
гёре акъча савгъат командаланы тренерлерине де бери-
лежек.

Халкъара олимпидада 1-нчи ерни алгъанлагъа сав-
гъат 1 миллион,  экинчи ерге – 500 минг ва 3-нчю ерге 400 
минг манат савгъат гёз алгъа тутулгъан.

Бизин мухбирибиз.

Охувчулагъа – 1 миллион манат савгъат

«Мушарака» гюч ала
Бу гьалиги базар аралыкълар оьмюр 

сюреген девюрде айлана якъдагъы 
талапланы гьисапгъа алып, къурулагъ-
ан янгы жамиятлар, гиччи предпри-
ятиелер тергевню тартмай болмай. 
Бугюнлерде ишге байлавлу болуп 
Буйнакскиге сапар чыкъгъанда магъа 
да артдагъы йылларда промышлен-
ный маллар чыгъарыв булан машгъул 
«Мушарака» деген гиччи буса да, орта 
мадаргъа етишип гелеген производство 
предприятиеде болмагъа тюшдю. Шо 
гюн магъа да мунда чыгъарылагъан 
гьар тюрлю малланы журалары ва ола-
ны гьазирлейген усталар, касбучулар, 
инженерлер булан ювукъдан таныш 
болма имканлыкъ тувулунду.

 Белгили болгъан кююнде, «Муша-
рака» деген компания Дагъыстанны 
алдагъы тахшагьарында гьалиден 20 
йыллагъа ювукъ алда, дагъы да ачыкъ-
лашдырып айтсакъ, 1990-нчы йылда, 
белгили себеплеге гёре, алмашынывла-
ны заманында ишинден-къазанчындан 
магьрюм къалгъан инженерлени сип-
течилиги булан гьакълашывланы-гьал-
лашывланы натижасында къурулгъан 
эди.

 Шолай пайдалы сиптени башчысы, 
эсгерилген предприятиени генераль-
ный директору Алиомар Агьматов къул-
лукъларына байлавлу сапарда экени 

саялы къаршылашмаса да, мен ону за-
местители тёбенкъазанышлы инженер 
Зайнутдин Закарьяев ва баш инженер 
Закир Узалов булан ёлугъуп ювукъдан 
таныш болдум.

– Башлапгъы йылларда бизин пред-
приятиеде, айлана якъдагъы талапланы 
гьисапгъа алып, ерли къоллавчуланы та-
рыкъ-гереги учун темирден гьар тюрлю 
алатлар, къураллар, къуюлуп этилинген 
промышленный маллар гьазирлене эди, 
– деп хабарлай Зайнутдин Акаевич.    

– Гьалиги заманда буса биз де оьзге-
лер йимик базар девюрдеги талапланы 
алышынывуна бойсынабыз, гьар тюрлю 
промышленный малланы базарларын-
дагъы гьалланы ахтарып иш гёребиз. 
Шолайлыкъда, пластикден (къалыкъ) 
этилинеген гьар тюрлю маллар ерли 
базарлагъа ва республикадан тышгъа 
сатывгъа чыгъарыла…

– Буссагьатгъы вакътиде предпри-
ятиеде нече тюрлю мал чыгъарыла, 
оланы сан яны къоллавчуланы рази 
къалдыра деп айтмагъа бажарыламы?

–  Буссагьатгъы вакътиде бизин пред-
приятиеде 200 тюрлю мал чыгъарыла. 
Дагъысын айтмагъанда, бизин предпри-
ятие «Россияны 100 лап да лайыкълы 
промышленный предприятиеси» деген 
коллективлерини  сыдырасына къошул-
магъа бажарды. 

Алда токътагъан борчланы ва къол-
да этилинеген натижаланы гьакъында 

«Мушарака» деген акционер жамиятны 
баш инженери Закир Узалов булан да 
гьакълашмагъа имканлыкъ болгъан 
сонг:

– Закир Алигьажиевич, магъа йимик 
бизин охувчуларыбызгъа да сиз чыгъа-
рагъан малланы сан яны, айтагъаным, 
экология талаплагъа жавап берегени 
гьакъда айтсагъыз пайдалы болур эди, – 
деп сорамай болмадым.

– Озокъда, биз экология талаплагъа 
тергевлю янашмасакъ, пачалыкъ хас 
къурумлары ишибизни гери уражакъ 
эди. Биз шолай экологиягъа къарай-
гъан къуллукълар булан байлавлукъну 
уьзмей иш гёребиз. Гьали- гьалилерде 
шолай инспекция тергевлерден оьтдюк.  
Сонг да, бизин продукция пачалыкъ 
стандартны хас шагьатнамасына ес 
болуп чалышагъаны гьакъда да айрыча 
айтмагъа сюемен.

– Яшырмагъа негер тарыкъ, биз би-
леген кюйде, темир, керамика  маллар 
къоллавчуланы янындан айрыча талап 
этиле. Неге десегиз, къалыкъдан-пла-
стикден этилинеген малланы болжалы 
да узакъ тюгюлдюр деп ойлайман. Шо 
гьакъда не айтмагъа бажарыла?

– Гьар малны оьзюню оьмюрю- бол-
жалы бола. Озокъда, шону учун къол-
лавчулар да шо болжалны гьисапгъа 
алмаса, аяп ишлетмесе, болжалдан алда 
бузулагъанын бирев де инкар этмеге 
болмай.

Белгили болгъан кююнде, пла-
стикден гьар тюрлю сугъарыв ишлеге, 
иссив беривге, сув тартывгъа, канали-
зациялагъа ва оьзге къуллукълар саялы 
этилинеген маллар учун «Мушарака» 
деген предприятиеге хаммал (сырьё) 
йыракъда ерлешген Томск шагьардан, 
дагъы да ачыкълашдырып айтгъанда, 
«Сибур холдинг» деген компаниядан 
гелтириле. Айтмагъа сюегенибиз, шолай 
йыракъдан ташылагъан хаммалны ёл 
гьагъы да  предприятиени коллективи-
не хайыргъа ишлемек учун бир къадар 
четимликлер тувдура. Шогъар да къа-
рамайлы, предприятиеде къолланагъан 
загьмат тёгювню ва гьакъ тёлевню янгы 
асувлу къайдалары гьазирленеген про-
мышленный ва яшавлукъ гьажатлар 
учун чыгъарылагъан маллар произ-
водствону камиллешдиривюне кёмек 
этмей болмай.

 Шартлар къолайлаша
Гьар къайсы коллективде де, пред-

приятиеде де, сюйсе уллу болсун яда 
буса гиччи – барысында да ишлемеге 

онгайлы шартлар яратылынмаса, пред-
приятиени коллективини чалышыву 
къазанчгъа, хайыргъа токътажакъ деп 
айтмагъа къыйын. Шону гьисапгъа 
алып, арт вакътилерде эсгерилген 
предприятиеде онгайлы шартлар 
болдурулагъаны тергевню тартмай 
болмай.

Коллективде ишлейгенлени санаву  
къоллавчуланы талапларына гёре 
йыл боюнда 80-100 адамгъа етише. 
Къоллавчуланы талаплары буса мунда 
чыгъарылагъан малланы сан янын къо-
лайлашдырывдан, касбучуланы уста-
лыкъ даражасындан гьасил болагъаны 
да гьакъ.

– Бизин предприятиеде чыгъары-
лагъан малланы сан янын яхшылаш-
дырма касбучуланы бажарывлугъу, 
янгы машинлени пайдаландырыв 
имканлыкълар ярата, – дей Зайнутдин 
Закарьяев. –Ишни асувлугъун арт-
дырывда биз  инженерлерибизни 
сынавуна таянмасакъ болмай. Оланы 
англавлары, яш касбучуланы билим-
лерин, бажарывлугъун артдырмагъа 
имканлыкълар ярата. Шолайлыкъда, 
предприятиени оьлчевюнде янгы иш 

башлайгъанлар булан охутув курслар 
да оьтгериле.

«Мушарака» жамиятда загьмат тёге-
генлени авадан пайы шагьарда яшайгъ-
анлар ва шолай да хоншу юртлардан 
гелип ишлейгенлери де къаршылаша. 
Гележекде де ишлейгенлени санавун 
артдырмакъ учун предприятиеде къол-
лавчуланы талапларын гьисапгъа алып 
чыгъарылагъан малланы сан янын арт-
дырывдан  кёп зат гьасил болажагъы 
гьакъ.

 Шону учун да бугюнлерде мунда 
тангаласын гёз алгъа гелтирип дюнья 
базарларын бийлеген Китай ва Тюркия 
пачалыкъланы компаниялары булан 
тогъатартывну шартларында ишлеме-
ге ва шолай да агьамиятлы пачалыкъ 
тапшурувлагъа ес болмагъа умут этиле. 

Къ. КЪАРАЕВ.
СУРАТЛАРДА: производство цехде 

янгы машинлер пайдаландырыла, 
«Мушарака» деген акционер 

жамиятны баш инженери Закир 
УЗАЛОВ солда ва онгда генеральный 

директорну заместители Зайнутдин 
Закарьяев; предприятиени ерли 

тюкенинде.
Автор чыгъаргъан суратлар.

 ● Агьамиятлы проект

Пачалыкъ тапшурувгъа ес болмакъ учун къаст этиле
Савлай уьлкебизде йимик, бизин республикабызда да артдагъы йылларда 

адамлар учун иш ерлени болдурув ва шону натижасында налог гелимлени  
жыйымларын къолайлашдырыв аслу милли борч болуп токътагъаны англа-
шыла. Озокъда, шону учун гьалиги шартларда бар имканлыкълардан пайда-
лана туруп, Дагъыстанда да ерли экономиканы промышленный тармагъын 
оьсдюрювге берилеген тергевню артдырмаса бажарылмай. Неге десегиз, 
гьалиги заманда Дагъыстанда уллу заводлар, фабриклер ишлемейгени саялы, 
экономикабызны промышленный тармагъында жыйылагъан налоглар аз 
экенлиги разиликни тувдурмай.

– Насритдин Ибрагьимович, 
къаранайавуллулар районда гьар заман 
тазалыкъны тутувда айтылып гелген 
халкъ. Дагъысын айтмасам, бугюн 
федерал ёлдан юртгъа бурулгъанда, 
ёлгъа янгы асфальт салынгъаны, ону 
ортасы булан акъ гьыз тартылгъаны, ёл 
боюндагъы белгилер янгыртылгъаны 
гёзге илинди. Сизин гьаракатыгъызмы?

– Гёресиз, шо ишлер гиччи болса да, 
сизин ва сизин йимик кёплени юртгъа, 
юртлулагъа, юртлу гьакимлеге бакъгъан 
якъдагъы яхшы ойларын толумлашды-
ра. Асфальт салынмагъа башлангъаны 
йылдан артыкъ болса да, ишлени 
юрюшю бираз узатылды. Тюнегюн 
оланы тамамламагъа болдукъ. Гёресиз 
гьали нечик тизив болгъан. Аривлюкню, 
тазалыкъны ва юртлулар учун этилеген 
оьзге къуллукъланы кютюв – бизин учун, 
юртлу гьар депутат учун аслу борч.

Сонг да, сиз тазалыкъ гьакъда 
айтгъан сёзлеригизни юртлу агьлюлени 
къайсы да гертилежек. Тазалыкъ 
къаранайавуллуланы къанында. Дагъы 
да бизин халкъ загьматчы халкъ. 
Бири-бирине къарап юртлуларым 
оьз хозяйстволарын мекенли юрюте. 
Кёплери  юзюм оьсдюрюв булан машгъул. 
Авлакъчылыкъны, гьайванчылыкъны 
юрютегенлери де аз тюгюл.

– Юртлулар юртдан башгъа ерлеге 
онча гетмейгенге ошай.  Себеплери, 
тамурлары къайдандыр?

– Жаваплы ишде чалышагъаным – 
дёртюнчю йыл. Шо йылланы ичинде, 
ерли депутатланы да къуршап, юртлулар 
(уллулар, яшёрюмлер, гиччипавлар) 
учун бары яшав шартланы яратмагъа 
къасткъылып ишлейбиз. 

– Дагъы да ачып-чечип айтсагъыз 
яхшы болур эди…

– Юртда яшайгъанлагъа биринчи 
гезик не тарыкъ? Мен ойлайгъан кюйде, 
шагьарлылагъа йимик яшавлукъ шартлар 
яратмагъа борчлубуз. Айтагъаным, 
ярыкъ, газ, ичеген ва сугъарыв сувлар 
тарыкъ, сонг да  канализация, насланы 
ташлайгъан ер де болма тийишли. 
Шоланы болдурувда бизин даим 
тергевюбюзде тура.

– Насритдин Ибрагьимович, 
лакъырыбызны башында биз «Кавказ» 
деген федерал уллу ёлдан юртгъа 
гелеген ёл асфальт этилгени гьакъда да 
айтдыкъ. Шо ишлени юрюшю гьакъда 
мекенли хабарлагъаныгъызны сюе 
эдик.

– 2018-нчи йыл биз шо ёлну 264 метр 
ерине асфальт салмагъа бажардыкъ 
ва ишлени битдирдик.  Къыйын болса 
да, ёл бойдагъы бары да белгилени де 
янгыртдыкъ.

Бу йыл юртну ичинде, айтагъаным, 
Магьачкъала ва Къаранай орамлагъа 
асфальт салмагъа къастыбыз бар. 
Хыялларыбызны яшавгъа чыгъармакъ 
муратда районну ёллар онгарагъан 
фондундан таба 3,5 миллион манат акъча 
маялар да гёрсетилген.

–Дагъы да нечик ишлер гёз алгъа 
тутулгъан?

–Бугюнгю девюрде ярыкъланы 
масъаласына уллу агьамият бериле. 

Оларсыз юртну ва юртлуланы яшаву 
токътай демеге ярай. Шону гьисапгъа 
алып, биз яллагъан трансформаторну 
ерине янгы ва бираз гючлю 
трансформатор салдыкъ. Ондан къайры, 
юртда бирдагъы уллу трансформаторну 
ерлешдирдик. Эки де трансформатор хас 
ящиклерде ерлешдирилген ва къоллавну 
бары да талапларына жавап бере.

Къурулуш ишлер гьакъда сёз 
чыкъгъанда къурулажакъ юрт 
канализация гьакъда да сёз айтмагъа 
сюемен. Ишлер гелеген шу гюнлерде 
башланажакъ. 500 мм  генги булангъы 
быргъылар сатылып алынгъан. Оланы 
биз 150 метр мезгилде ерлешдирмеге 
къастыбыз бар.

– Экология булан байлавлу 
ишлеригиз нечикдир?

– О гьакъда айрыча айтмагъа тюше. 
Юртну ичинде жумада эки гюн, арбагюн 
ва къаттыгюн, МТЗ трактор юртлуланы 
чёплюклерин жыя ва 10 чакъырым 
аридеги тавгъа ювукъдагъы наслар 
ташлайгъан хас ерге етишдире. 

Гьалиден 40 йыллар алда 
избербашлыланы тилевюне гёре бизин 
юртдагъы «Чкаловский» совхоз оьзлеге 
бегетилген топуракълардан шагьаргъа 
ижара дыгъар байлап бир нече гектар 
ер гёрсетген эди. Дыгъаргъа гёре 
избербашлылар оьзлени трактору булан 
бизин насларыбызны да жыйып шонда 
ерлешдире эди. Сонг да, олар юртну 
орамларына чакъа ташып тегишлемеге 
де борч алдылар. Артдагъы йыллар 
избербашлылар борчларына сувукъ-
салкъын янаша. Натижада, ишлерибиз 
судгъа тюшген. Масъала ювукъ арада 
чечилежегине умут этебиз.

–Сувлар булангъы масъалаларыгъыз 
нечикдир?

–Нечакъы да онгайсыз. Бугюн сув 
масъала юртда лап четим масъалаланы 
бириси деп айтмагъа боламан.  Ичеген 
сув бизге Гьаша юртну булагъындан 
геле. Сув быргъылар Гьюсемегент, 

Къаягент юртлардан оьте. О юртланы 
ватандашлары да шо сув гелеген 
быргъылагъа законсуз къошула, сувну 
урлай. Биз не этип де оланы енгмеге 
бажармайбыз. Сонг да, сугъарылагъан 
сувлар да етишмей. Бизин булакълардан 
агъызып гелеген булакъ сувлар 
Къоличи кёлде жыйыла ва юртлуланы, 
предприятиелени арзаларына гёре 
олагъа йибериле. Ол да аз, адамланы 
талапларын кютмей. Сувланы 
етишмейгенлиги яй айларда айрокъда 
бек гьис этиле.

– Насритдин Ибрагьимович, сизин 
кабинетигиз юртдагъы маданият 
уьюню бинасында ерлешген. Мунда 
юрт китапхана, музей, маданият уьюню 
къуллукъчуларыны кабинетлери, 
спортзал да сыйынгъан. Тарлыкъ болса 
да, татывлу чалышыв да гьис этиле... 

– Шулай хоншулукъ пайдалы деп 
эсиме геле. Сюйсек де, сюймесек де, гьар 
гюн бир-бирибизни гёребиз, къыйыныбыз-
тынчыбыз гьакъда сыр чечебиз, юртлулар 
учун биригип ишлейбиз. 2018-нчи йылда 
юрт амбулаторияны бинасында ремонт 
ишлер оьтгердик. Бу йыл буса шолай 
ишлени маданият уьюню ичиндеги 
кабинетлерде де оьтгермеге сюебиз. Шо 
мурат булан гетген йыл биз маданият 
уьйню «Чкаловский» деген пачалыкъ 
унитар предприятиени уьстюнден 
муниципал къурулувуна айландырмагъа 
бажардыкъ. Бу йылны ичинде ремонт 
ишлени де башламагъа къастыбыз бар.

–Юртдагъы маданият уьюню 
къуллукъчулары районда 
болагъан маданият чараларда 
даим ортакъчылыкъ этелер. Арт 
вакътилерде район спорт ярышларында 
къаранайавуллу яшланы атлары да 
эсгерилеген болгъан. Шо гьакъда не 
айтмагъа боласыз?

–Юртдагъы маданият уьюню 
ёлбашчысы Зугьра Мажитованы 
ва къуллукъчуларыны атлары 
районда яхшы белгили. Китапхананы 
заведующийи Аминат Жамалутдинова да 
оьзюню борчларын гьалал юрютегенли 
40 йылдан артыкъ бола. Буланы экевю де 
маданият тармакъда районда лап яхшы 
къуллукъчулардан санала.

Сынавлу къуллукъчулар юрютеген 
ишден юртлу яшланы ерли спортзалгъа 
тартыв масъалаланы чечив де бир де 
артда къалмай.  2018-нчи йылда Сагаси-
Дейбукъдагъы спортшколадан таба 
юртгъа 2 тренерге ерлер берилди. 

– Насритдин Ибрагьимович, 
юртдагъы оьзге къурумлар, охув 
ожакълар, идаралар, предприятиелер 
булангъы аралыкъларыгъыз нечикдир?

–Сиз билесиз, бу девюрде юрт ерде 
гьакимлик ерли администрацияланы 
ва депутатланы жыйыныны къолунда. 
Юртдагъы «Чкаловский» деген пачалыкъ 

унитар предприятие, орта школа, яшлар 
баву, межитни имамы ва межитге 
юрюйгенлер булан тыгъыс аралыкъ тутуп 
ишлейбиз.

Совет гьукумат бар йылларда ерли 
«Чкаловский» деген совхоз мугькам 
хозяйство болгъан. Амма бугюн ону 
еринде къурулгъан «Чкаловский» 
деген пачалыкъ унитар предприятие 
олайлардан тюгюл. Юртну ва юртлуланы 
жамият, яшавунда предприятиени 
къошуму онча гьис этилмей. ГУП-ну 
алдагъы совхоз булан тенглешдирмеге 
де ярамай. Айтагъаным, ишлейгенлер 
ёкъ, топуракъланы имканлыкълары толу 
къолланмай, техника эсгиленген, федерал, 
республика гьакимлик къурумланы, 
район администрацияны ягъындан 
хозяйствогъа кёмек гёрсетилмей. 
Натижада, ГУП «Чкаловский»  тозула тура.

–Белгили болгъаны йимик, ерли 
администрацияны бюджетин топлавда 
юртну топуракълары аслу роль 
ойнай. Олар нечакъы бардыр ва нечик 
къоллана?

–Бугюн администрацияны атында 630 
гектар бар. «Чкаловский» деген ГУП-гъа 
буса 2030 гектар топуракъ бегетилген. 
Топуракъ – бизин аслу байлыгъыбыз. О 
болмаса, юрт ерде яшав маънасын тас 
эте. Айтагъаным, юртлулар топуракъ 
булан ишлей, гелим ала ва шондан бир 
пайын ижарачы налог гьисапда юрт 
администрациягъа бере.

ГУП – пачалыкъ предприятие. Шону 
учун ону есилери топуракъ оьзлени еслиги 
деп гьисап эте. Биз шо далиллер булан 
бир заманда да рази болмажакъбыз. ГУП-
гъа бегетилген топуракълар, мал-матагь 
къаранайавуллуланыки гьар заманда 
да болгъан ва болма да герек. 1990-нчы 
йылланы башында Россияны Президенти, 
Россияны Гьукуматы совхозну ерлерин 
ва мал-матагьын совхозда ишлейгенлеге 
ва оьзге юртлу касбучулагъа, юртда 
яшайгъанлагъа бермек деп къарарлар 
чыгъаргъан. Тек оланы яшавгъа 
чыгъармайлы, биревлер, юртлуланы 
билмейгенлигинден пайдаланып, 
совхозну орнуна ГУП «Чкаловский» деген 
пачалыкъ предприятие къургъан ва гьали 
хозяйствогъа бегетилген топуракъланы 
ва мал-матагьны есилерибиз дейлер. Биз 
ва бизин жамият шогъар толу къаршы. 
Бузулгъан ихтиярларыбызны якъламагъа 
гьазирбиз.

Къумукъда халкъ бириксе, эл тувар 
деген яхшы айтыв бар. Биз сизге биригип, 
сыкълашып, юрт яшавугъузну дагъы да 
арив къурмакъны ёрайбыз.  Савболугъуз, 
бар болугъуз!

– Сиз де савболугъуз.

Магьамматрасул ИБРАГЬИМОВ. 
Къаягент район.

Къаранайавул генглеше, яхшылаша
Къаранайавул – Къаягент 

райондагъы 18 юртну бириси. Тарихи 
маълумат билдиреген кюйде, юрт 
Таргъу шавхаллыкъны ва Оьтемиш 
бийликни дазусунда ерлешген. Шону 
учун огъар башлап Дазуюрт деген ат 
берилген. 

Мундагъы жамият ва халкъ аслу 
гьалда Уллубийавулдан чыкъгъан. 
Сонг олагъа гьар тюрлю себеплер 
болуп, оьзге юртлардан гелгенлер 
де къошулгъан. Бугюн юртда 1762 
адам яшай. Тёбенде юртну ва 
юртлуланы яшаву-гьалы гьакъда 
бизин Къаягент райондагъы оьз 
мухбирибиз Магьамматрасул 
Ибрагьимов юрт администрацияны 
башчысы Насритдин Кубатов булан 
юрютген лакъырны беребиз.

Бабаюрт районну яшёрюмлери 
булан не йимик чаралар оьтгериле? 
Гёнгюллю кюйде жамият ишлеге 
къуршалмагъа гьазир яшёрюмлер 
эсгерилген районда бармы? Бугюн-
гю яшёрюмлер тангала халкъыбыз-
гъа ва савлай жамиятгъа пайдалы 
болсун учун олар булан не йимик 
ишлер юрютмеге герек? Шолай ва 
оьзге соравлагъа район администра-
цияны яшёрюмлени, маданиятны 
ва спортну ишлерине къарайгъан 
бёлюгюню ёлбашчысы Илмидин Аб-
дуразакъов бизин соравларыбызгъа 
жаваплар берди.

– Илмидин, район администрация-
ны яшёрюмлени, маданиятны ва спор-
тну ишлерине къарайгъан бёлюкню 
башын тутгъанынг да хыйлы йыллар 
бола. Шо бёлюк аслу гьалда не йимик 
масъалаланы уьстюнде ишлей, не йи-
мик къуллукълар булан байлавлукъ 
юрюте?

 – Район администрацияда яшёрюм-
лени, маданиятны ва спортну  ишлерине 
къарайгъан бёлюк оьзюню ишин алда-
нокъ онгарылгъан плангъа гёре юрюте. 
Шо ишде бизин алдыбызда токътагъан 
аслу масъалалар болуп яшёрюмлени 
спортгъа къуршамакъ, оланы оьсювюне 
оьзтёречелик бермек, загьмат ва чебер-
лик йимик асил хасиятланы болдурмакъ, 
ватандаш сиптечиликге ёл ачмакъ ва 
районну ругь байлыгъын оьсдюрювге 
къуршамакъ токътагъан.

Оьзюбюзню гьар гюнлюк ишибизде 
район администрацияны  билим берив 
бёлюгю, яшланы ва яшёрюмлени спорт 
школасы ва оьзге къурумлар, бёлюклер 
булан тыгъыс байлавлукъда юрютмеге 
къаст этебиз. Бизин ишибизде район 
администрацияны террорчулукъгъа ва 
наркоманиягъа къаршы иш гёреген ко-
миссияларыны да ортакъчылыгъы аслам.

– Озокъда, бугюн яшёрюмлени 
алдында токътагъан масъалалар аз 
тюгюлдюр. Оланы оьз заманында ва 
тюз чечивден де кёп зат гьасил бола. 
Оьзюнгню янынгдан шо масъалаланы 
чечивде нечик иш гёресен ва аслу терге-
вюнгню негер бакъдырасан?

– Тюз айтасан. Бугюн яшёрюмлер бу-
лан тыгъыс байлавлукъда иш юрютмесе 
бажарылма да бажарылмай. Бугюнгю 
яшёрюмлени оьсювюн ва жамиятда 
аякъгъа турувун оьз агъымында къой-
магъа бизин ихтиярыбыз да ёкъ. Шолай 
этсек, биз оьсюп гелеген яш наслуну толу 
кюйде къолдан чыгъармагъа болабыз. Шо 
саялы да биз, аслу гьалда яшёрюмлени 
тарбиялавда биринчилей болмагъа герек 
масъалаланы уьстюнде ишлейбиз.

Шо гьакъда айта туруп, мен ёлбашчы-
лыкъ этеген бёлюк яш наслуну патриот 
ругьда тарбиялавгъа, террорчулукъну 
ва экстремизмни алдын алывгъа аслу 

тергев бакъдырагъанны эсгермеге сюе-
мен. Шо не учун этилегенни ачыкъ этип 
айтып турмаса да англашыла. Аз алда 
республика оьзюню башындан гечирген 
гьаллар бугюн де эсибизден таймагъан 
ва шолай гьаллар гене тувмасын учун 
биз оьсюп гелеген яш наслу булан 
англатыв ишлер юрютмеге борчлубуз. 
Шо ишде бизге Бабаюрт жума межитни 
имамы Муслим Алтавов, районну имамы 
Ирамдин Мугьажиров дин якъдан да оьз 
кёмегин этелер. Районну юртларында 
Дагъыстанны бизин республиканы 
ругьани управлениесини  къуллукъчула-
рыны ортакъчылыгъы булан гьар тюрлю 
темалагъа форумлар, къылыкъ ахшамлар 
чакъда-чакъда оьтгерилеген болгъан. 
Шолай чаралар яшёрюмлени токъташып 
турагъан гьакъылына этеген таъсири 
артыкъ болуп чыгъа.

Сонг да, бизге яшёрюмлени савлугъун 
сакълавгъа тергев бермей къоймагъа 
да бажарылмай. Савлукъ – байлыкъ 
деп негьакъ айтылмай. Шо масъаланы 
уьстюнде ишлей туруп, биз гьар йыл де-
генлей районну яшёрюмлерин къуршап, 
тюрлю-тюрлю спорт чаралар оьтгеребиз. 
«Наркотиклени орнунда – спорт», «Си-
гаретни орнунда – спорт» деген спорт 
ярышланы оьтгерив районда мердешлен-
ген. Йылдан-йылгъа шолай гьаракатланы 
ортакъчыларыны санаву да арта, оьмюр 
чагъы да генглеше. 

Сонг да, оьсюп гелеген яш наслу жа-
миятны аслу бутагъы экенни унутмагъа 
бирдокъда ярамай. Олар яшавда янгыз 
шатлыкъ барны билип къоймай, шатлыкъ 
булан бирге къайгъы да юрюйгенни, 
къайгъы къучакълагъан адамлагъа 
жамиятны янындан тергев де, кёмек де 
герекни мисаллар булан олагъа гёрсет-

меге гьаракат этебиз. Йылны боюнда 
районну школаларында «Яхшылыкъны 
жумалыгъы» оьтгериле. Шо гьаракат 
юрюлеген сав жуманы боюнда яшёрюм-
лер яшав гьаллары осал уьягьлюлерде 
тарбияланагъан яшлагъа кёмек къолун 
узатмакъ учун, оьзлени гьаракатлыгъы 
булан гьар тюрлю ярмакюлер оьтгерип, 
къазангъан акъчаны шолай яшланы 
тарыкъ-герегине харжлайлар. Сонг да, 
гьар йыл Яшланы якълав гюнде рай-
онну школаларындагъы волонтёрлар 
район больницаны яшлар бёлюгюне 
баралар, аврувлу яшлагъа татлиликлер, 
оюнчакълар савгъат этелер, йырлайлар, 
шиърулар айталар, демек, оланы гёнгюн 
алалар. Айтагъаным, шолай гьаракат-
ларда ортакъчылыкъ этив яшёрюмлени 
тарбиялавда уллу агьамиятлыгъы бар: 
олар айланасындагъы касип адамлагъа 
рагьмулу болмагъа, тарыкъда кёмек 
къолун узатмагъа гьазир болар йимик 
тарбияланалар.

– Сен террорчулукъну ва экс-
тремизмни алдын алывгъа этилеген 
тергев аслам экенни эсгерип гетдинг. 
Шо тергев гьакъыкъатда яшавгъа не-
чик чыгъа, яшёрюмлер булан не йимик 
чаралар оьтгересиз?

– Озокъда,  сен оьзюнг де эсгерген 
кюйде, янгыз тергев этип, оланы артын-
дан «вёре» деп тургъан учун да болмайгъ-
анны биз яхшы англайбыз. Терекни де 
чубугъунда иелтмеге герек. Шо саялы 
да савлай йылны боюнда, районну шко-
лаларында болуп, охувчу яшлар булан 
«Ислам террорчулукъгъа  къаршы» ва 
«Яшёрюмлени пат риот ругьда тарбия-
лав» деген темалагъа гёре профилактика 
чаралар оьтгеребиз.

Шо ишде бизин булан Россияны 
ОМВД-сини район бёлюгюню оьрюм 
чагъына етмеген яшланы ишлерине 
къарайгъан бёлюгюню, район адми-
нистрацияны билим берив бёлюгюню 
къуллукъчулары ва юртланы имамлары 
ортакъчылыкъ этдилер. Шо гьаракатда 
яшлар кёп сююп ортакъчылыкъ этелер. 
Олар береген соравланы кёплюгюне биз 
оьзюбюз де тамаша бола къалабыз. Шо 
буса бугюнгю яшлар ва яшёрюмлер жа-
миятда болуп турагъан гьаллардан баш 
алагъанны, олар бютюндюнья тору Ин-
тернет булан пайдалана гъанны гёрсете.

– Сен районда ишлейген кёмекчи 
отрядланы гьакъында уьстденсув эсге-
рип гетдинг. Шолай отрядлар оьзлени 
гьар гюнлюк ишинде не булан машгъул 
ва шолагъа яшёрюмлени къуршав не-
чик юрюле?

– Яшёрюмлени гьар тюрлю гёнгюллю 
отрядлагъа къуршав бизин районда яман 
тюгюл. Мисал учун айтгъанда, гетген 
йыл районда «Яхшы ишлени гюню» деген 
республика гьаракат оьтгердик. Шону 
барышында  800 волонтёр ортакъчылыкъ 
этди. Чараны барышында районну юрт-

ларында гёнгюллюкню яймакъ, огъар 
болгъан чакъы кёп яшёрюмлени къур-
шамакъ муратда шайлы иш оьтгердик 
ва бу йылда да шо ишлени давам этебиз. 
Шо якъдан алгъанда, бизин район ре-
спубликаны лап да яхшы районларыны 
бирисинден санала. Санавлар булан 
айтсам, артдагъы бир йылны ичинде 
янгыз «Россияны гёнгюллю адамлары» 
деген порталда гьисапгъа алынгъан яшё-
рюмлени санаву 200 процентге артгъан 
ва умуми санаву 500-ге етишген ва шо 
санавлар дагъы да артмагъа имканлы. 

Озокъда, санавгъа бар, сангъа ёкъ 
дегенлей, янгыз санавлар болуп къалса 
да болмай, оланы жамиятгъа пайдалы 
кюйде къолламагъа де герек. Шо ишден 
де бизин районну яшёрюмлери баш 
къачырмайлар,  биревлейине, район ва 
республика оьлчевде юрюлеген гьар 
тюрлю гьаракатда ортакъчылыкъ этмеге 
къаст этелер. 

Тарихибизни лап да гёрмекли байра-
мы – Уллу Уьстюнлюкню гюнюню алдын-
да гёнгюллю отрядланы сиптечилиги 
булан «Ветеран къырыйыбызда яшай», 
«Халкъны сююнчю учун яхшы ишлер эт», 
«Эсделикге элтеген ёл»  деген гьаракат 
оьтгерилди. Эсгерилген гьаракатланы 
барышында яшёрюмлер загьматны ва 
тылны ветеранларыны уьйлеринде бо-
луп, оланы етишип гелеген байрам булан 
къутладылар, уьй къуллугъун, тарыкъ-
герегин этдилер ва уллуларыбызны раз-
илигин къазандылар. «Эсделикге элтеген 
ёл» деген гьаракатны яшавгъа чыгъара 
туруп буса, гёнгюллю отрядлагъа 
къуршалгъан яшёрюмлер районну гьар 
юртунда къурулгъан Уллу Ватан давда 
оьлгенлеге салынгъан Эсделиклени 
айланасын тазаладылар, гюл-чечеклер 
орнатдылар. 

Шолай ва оьзге гьаракатлар районда 
йылны боюнда онлар булан оьтгериле 
ва оланы лап да аслу яны: яшёрюмлени 
юреклеринде рагьмулукъну ва Ватаны-
бызгъа бакъгъан сюювню оьсдюрмек 
болуп токътагъан.

– Илмидин, яшёрюмлер бизин уллу 
Ватаныбызны лайыкълы ватандаш-
лары болмагъа гереги ачыкъ зат. Олар 
бизин аталарыбызны ёлларын узат-
магъа герек. Салгъан чыгъар къазандан 
дегенлей, тангалабыз талайлы болсун 
учун биз бугюн тангалабызны гьайын 
этмеге герекбиз. Бизин тангалабыз буса 
– яшёрюмлер. Баянлыкъ учун да савбол!

– Сен де савбол! Гертилей де, тангала-
бызны гьайын биз бугюн этмеге герекбиз. 
Этилмеге герек ишлер дагъы да кёп бар. 
Тек, юрюген ёл алыр дегенлей, ёлубузну 
ахырына чыгъажакъгъа умут этемен.

Баянлыкъны алгъан 
Герейхан ГЬАЖИЕВ,

бизин мухбирибиз.
СУРАТДА: Илмидин АБДУРАЗАКЪОВ.

Илмидин АБДУРАЗАКЪОВ: «Тангалабызны гьайын биз бугюн этмеге герекбиз»

Август айны 6-сында Дагъыстан Республиканы 
яшёрюмлени ишлерине къарайгъан министерлигини 
прес-къуллугъу билдиргенге гёре  яшёрюмлени «Ка-
спий–2019» деген форумуна гьазирликге байлавлу болуп 
гезикли генгеш оьтгерилген. Генгешде ДР-ни яшёрюмле-
ни ишлерине къарайгъан министри Камил Сайитов, ми-
нистрни заместители Сиражутдин Гьалимов, форумну 
директору Рустам Гьамитов ва оьзге жаваплы къуллукъ-
чулар ортакъчылыкъ этген. 

Камил Сайитов форумну айланасында оьзюню ойла-
рын айта туруп: 

– Ону натижасы яшёрюмлени политикасында пайдалы 
пикру алышдырыв болажакъ ва форумну ортакъчылары 
янгы билимлер алып, сынав алышдырып, шолай да бир-
бири булан таныш болмагъа, ял алмагъа бары да имкан-
лыкъланы яратмакъ – бизин борчубуз, – деген. 

Форумгъа гьазирлик гёрювню ва этилген ишни гьакъ-
ында Сиражутдин Гьалимов баянлыкъ берген. Ону сёзле-
рине гёре, форумну ишине байлавлу гьаракат алданокъ гёз 
алгъа тутулгъан ёрукъгъа гёре юрюлюп тура. 

«Каспий – 2019»  форум сентябр айны 24-нден 28-не ерли 
Каспий денгиз ягъада оьтгерилежек. 

Бизин макълумат..

«Каспий – 2019» форум 
оьтгерилежек»

Россияны 
яшёрюмлери-
ни ишлерине 
к ъ а р а й г ъ а н 
ф е д е р а л 
а г е н т л и г и , 
«Россия – им-
к а н л ы к ъ л а -
ны уьлкеси» 
деген жамият 
къурум ва 
Э к о н о м и к а -
ны оьр шко-
ласы булан 
б и р л и к д е 
«Территория 
с м ы с л о в » 
деген форум 
оьтгерген.

Форумда гьар тюрлю бёлюклеге гёре ярышлар 
юрюлген. «Экосреда политики» деген бёлюкде гьаким-
лик къурумланы вакиллери, яш депутатлар, жамият 
къурумланы ёлбашчылары ва башгъалар ортакъ-

чылыкъ этген. Эсгерилген форумда Дагъыстандан 
гелген делегация буса лап уллусу болгъан ва 14 адам 
ортакъчылыкъ этген. 

Форумну ортакъчылары учун генг кюйде  билим 
берив чаралар оьтгерилген. Оланы арасында лакъыр-
лашывлар, пикру алышдырывлар ва мастер-класлар 
юрюлген. 

Форумну ахырынчы гюнлеринде ону ортакъчы-
лары оьзлени проектлерин якълагъан. Шоланы инг 
яхшылары яшёрюмлени ишлерине къарайгъан феде-
рал агентлигини янындан грантлагъа лайыкълы бол-
гъан. Грант алгъанланы арасында «Китап, ветеранны 
къолъязмасы. Давну герти тарихи» деген проекти 
учун Дагъыстандан баргъан Арсланбек Арсланбеков 
250 минг манат оьлчевде грантгъа ес болма бажаргъан. 

Китапгъа, авторну оюна гёре, Дагъыстан Респу-
бликадан давда ортакъчылыкъ этген 75 ветеранны дав 
гьакъда эсделиклери гирежек. Эсгерилген форумну 
натижаларына гёре 27 ортакъчыны проектлери грант-
гъа лайыкълы болгъан ва олагъа 4 миллион 600 минг 
манат акъча гёрсетилген.

Бизин мухбирибиз.

Грантгъа лайыкълы болгъан

Чачывну гьасиллери ашлыкъ 
къайтарылгъанда, гюзде белгили 
бола буса, охув йылны гьасиллери 
июл айлагъа белгили бола. Йыл 
сайын экзамен береген къайдалар 
да алышына, арагъа янгы талаплар 
чыгъа. Бу йылны башгъалыкълары 
болдуму, нече яш экзамен берген 
ва нечеси шо сынавдан оьтмеген, 
къайсы школаларда билим берив 
оьр даражада юрюле? Шулай ва 
башгъа тюрлю соравлар бере туруп, 
мен Хасавюрт районну билим берив 
управлениесини ёлбашчысы Къы-
рымсолтан Арсланович Къабардиев 
булан лакъыр этемен.

–  Байрам къаршы болуп къалып, экза-
менлени бирлерин артгъа салынгъан эди. 
28-нчи июнда бары да экзаменлер битди. 
Бугюн сизин булан мен натижаланы гьакъ-
ында толу кюйде сёйлеп боламан. 

Охувчу яшлар пачалыкъны янындан 
билимлерин тергевлерден Хасавюрт рай-
онда  3 мингге ювукъ оьтме герек эди. На-
тижаланы айырып-айырып айтма тарыкъ 
буса, 9-нчу класны битегенлерден башлай-
ым. Оларда экзаменлер Яхсайдагъы 1 но-
мерли,  Кёкрекдеги, Ботаюртдагъы, Кёстек-
деги, Петраковскоедеги,  Новогагатлидеги 
школаларда ва Нурадилово гимназияда 
оьтгерилди. Шо экзаменни районда 2323 
яш берме герек. Олар да борчлу экзамени 
математикадан ва орус тилден къайры, 
дагъы да 9 дарсдан экзамен берди. Башлап 
оланы гьариси къайсы дарслардан экзамен 
берме сюегенин де токъташдырдыкъ. 

9-нчу класны битегенлер экзаменге 
лакъырлашывдан (собеседование) таба 
гирме ихтияр алдылар. Гетген йыл булан 
тенглешдирейик: 2018-нчи йылда 9-нчу 
класны битеген 2214 яшдан 99 проценти эк-

замен берген эди, шоланы 1400-вю хас орта 
билим береген охув ожакълагъа тюшдю. 

Бу йыл буса яшланы санаву 2323 болду, 
тек яшланы 5 проценти экзамен берип 
болмады. Математикадан да 25 яш берип 
болмады. Биология, география, история, 
информатика, обществознание ва химия 
дарсланы сайлагъан охувчуланы 2,68 про-
центи экзамен берип болмадылар.  

Бу йыл савлугъуна гёре школагъа ге-
лип болмай, уьюнде охуйгъанлар 12 яш бар 
эди. Олар орус тилден ва математикадан 
экзаменлени барысы да берип болдулар. 

Жамын чыгъарып айтгъанда, экзамен 
бермеге тарыкълы 2 дарсдан 2079 яш шо 
сынавдан оьтдю ва аттестатлар алдылар. 
Шо да 92 процент бола ва гетген йылдан 
эсе 7 процентге къолай.  

– Олар шо экзаменлени къайтара бе-
рип болмаймы?

– Экзаменден оьтмегенлер, уьзюрю 
болуп гелмегенлер ва къошум гьисапда 
гёрсетген гюнде де экзамен бермегенлер 
сентябр айны ичинде къайтара берме бола. 
Шону учун да оьзлер охугъан школагъа 
20-нчы август болгъанча арза берме герек. 

– Гьали 11-нчи класны битгенлени 
гьакъында лакъыр этейик…

–Гьар йыл ЕГЭ Яхсайдагъы 1 номерли 
ва Кёкрекдеги школаларда оьтгериле. Шо 
школаларда экзаменлер юрюлеген за-
манда телефон байлавлукъну сёндюреген 
алатлар, гьар яшны тергейген ясанды-
рывлар, гьар экзамен юрюлеген класда 
видеокамералар ва дагъы да тарыкъ-герек 
техника бола. Демек, экзамен бермек учун 
бары да имканлыкълар болдурула. 

2018-2019-нчу охув йылда Хасавюрт 
районну школаларында 11-нчи класда 455 
яш охуй эди. Экзаменлени бермеге 442 ва 
уьюнде экзамен къабул этеген 1 охувчубуз 
да бар эди. Биз гьар яш къайсы экзаменле-
ни бережегин алданокъ токъташдыргъан 
эдик. 

2018-нчи йылда экзаменлер яман 
оьтгерилмеген эди. Шо йыл 11-нчи класны 
битегенлерден ЕГЭ-ни 452 яш берди, шо-
лардан 417-вю аттестатлар алдылар. 35 яш 
аттестатсыз къалдылар. 11 класны битген-
лерден оьр охув ожакълагъа 180 ва орта хас 
билим береген охув ожакълагъа буса 250 
яш тюшдю. 

Башлап тарыкълы ва аслу 2 экзаменни 
айтайым: орус тилден экзамен берме 
ихтияры бар 442 охувчудан 432-вю берди. 
80 ва артыкъ бал 30 яш алды, 91 бал буса 4 
яш алды. Олардан экевю Айида Гьажиева 
– Ботаюрт, Марьян Токаева буса Кёстек 
школаланы охувчу къызлары. 

Математикадан экзаменни 2 къайдада 
бере. Инг де яхшы деп гьисапланагъан 72 
балны Нурадилово юртдагъы гимназияны 
охувчусу Алихан Баймуратов алды. Шо яш 
физикадан да 82 бал алмагъа бажарды. 

Шолайлыкъда, аслу эки экзаменни 
405 охувчу берди ва аттестат алды.  37 яш 
аттестатсыз къалды. Олар янгыдан сен-
тябр айда шо экзаменлени берме болалар. 
Бу йыл алдагъы йылларда ёкъ география 
дарсдан да экзамен болду. Шо дарсны 3-ев 

сайлагъан эди ва бары да оьтдюлер.  
– Бу охув йылны гьасиллерине гёре 24 

яшгъа алтын медаллар да берилди. 
–Бир сама низамны бузагъан гезик 

болдуму?
– Бир де болмады, неге тюгюл де 

яшланы ва оланы ата-аналарыны ара-
сында, шолай да экзаменлени барышына 
къарайгъанлар булан гьазирлик иш яхшы 
юрюлген эди. 

– Къайсы школаларда билим берив 
яхшы салынгъанны экзаменлени нати-
жаларындан таба билме боламы? 

– Озокъда, экзаменни гьасиллери де 
къайсы школа нечик ишлегенни гёрсете. 
Мен мисал этип школаланы айтайым. Рай-
ондагъы 54 школаны бешевюнде 11 класны 
битегенлер ёкъ эди. Бир-эки яш буса 11 
класны хоншу юртда бите. Шо  школаланы 
йигирма бешевюндеги охувчулар ЕГЭ-ни 
100 процентге берген. Инг де осал школаны 
айтсакъ – Янгы Кёстек школа – 28 процент 
ва Борагъангечив – 0 процент. Артдагъы 2 
школаны ёлбашчыларына бакъгъан якъда 
чаралар гёрежекбиз.

– Охуп битгенлеге не ёравларынг бар?
– Кёбюсю охувчу яшлар ва оланы ата-

аналары авлетлери къачан охуп битер экен 
деп къаравуллай. Шо заман гьали етишди. 
Энни буса оьр яда орта хас билим берив 
ожакъларда охуп, касбу алма тарыкълар. 
Мени ёравларым да шону айланасында: 
гьар охуп битген яшгъа юрегине тутгъан 
муратларына етишмеге насип болсун!

Лакъырлашывну язгъан 
Гебек КЪОНАКЪБИЕВ, 

хас мухбирибиз.
СУРАТДА: Хасавюрт районну билим 

берив управленисини начальниги 
Къырымсолтан Къабардиев.

Гьасиллер яман тюгюл 

Август ай – республикада билим 
берив ожакъланы янгы охув йылгъа 
гьазирлигини гьасиллерин чыгъарагъан 
вакъти. Школалар август айны 15-не 
ярашдырыв  ва башгъа тюрлю ишлерин 
тамамлап битмеге герек. Биз Хумторкъа-. Биз Хумторкъа-
ли районну билим берив управлениесини 
начальниги Мурат Ягьияев булан ёлу-
гъуп, районну школаларыны янгы охув 
йылгъа гьазирлигине байлавлу баянлыкъ 
алма сюегенибизни англатгъанда, ол: 

– Билим беривню масъалаларына 
къарайгъан Хумторкъали район 
администрациясыны башчысыны биринчи 
заместители Райисат Рамазанова булан 
Гьажидада ва Шамхалянгыюрт школаланы 
янгы охув йылгъа гьазирлигин тергеме 
чыкъмагъа айланагъан заманыбыз. Сизин 
булан лакъыр этмеге заман табарбыз, 
– деп, райондагъы школалар янгы охув 
йылгъа нечик гьазирлик гёрегени гьакъда 
хабарлады. Биз тюпде Мурат Ягьияев 
булан этген лакъырлашывну охувчуланы 
тергевюне беребиз.

– Мурат Ягьияевич, янгы охув йыл 
башланмагъа аз заман тюгюл къалмагъан. 
Школаланы янгы охув йылгъа гьазирлев 
бугюн не даражададыр? Не йимик ишлер 
этилген ва къайсылары этилип тура?

– Охувлар тамамланып, яшлар 
каникуллагъа гетген гюнден тутуп да, 
школаланы янгы охув йылгъа гьазирлев 
ишлер башлангъан. Школаланы 
ремонт ишлерин юрютмек учун район  
администрацияны янындан бары да 
школалар тарыкъ болагъан харжлар булан 
таъмин этилген. Бизде районда  орта билим 
береген 7 школа бар. Бу йыл янгы охув йылда, 
сентябр айны башында,  Къоркъмаскъалада 
тезден къаравуллангъан 504 яшгъа ери 
булангъы уьч къабатлы янгы школа да 
ачылажакъ. Къоркъмаскъалада  бир тюгюл 
школа ёкъ эди. Бу – райондагъы сегизинчи 
школа. Уьч сменде яшланы охутмагъа тюше 
эди. Янгы школа ачылгъанда охувчулагъа 
да, муаллимлеге де хыйлы енгилликлер 
болажакъ. Дарслар Къоркъмаскъала 
школаларда бир сменде оьтгерилежек.

 Янгы школаны къурулушу 
кёп йыллар созулуп турду. 2000-нчи 
йылларда къурулмагъа башлангъан эди. 
Къоркъмаскъала школадагъы къыйынлы 
гьалны англап, Дагъыстан Республиканы 

Гьукуматы янгы къурулагъан школаны 
тамамлама болагъан харжны берип, бу йыл 
шону къурулушун толу кюйде битдирди. 
Юртлуларымны атындан Дагъыстан 
Гьукуматыны ёлбашчыларына оьзюмню 
разилигимни билдирмеге сюемен.

Янгы къурулгъан школа юртну янгы 
микрорайонунда, Магьачкъалагъа бакъгъан 
янында. Гьали  юртну шо янындагъы 
яшлар янгы школагъа баражакъ. Яшлагъа 
да онгайлы болуп къалды. Яшлар юртну 
бир башындан биревю янына, эки-уьч 
чакъырым ёл юрюп геле эди. Башлапгъы 
класланы яшларын автобус булан да 
алып геле эдик. Автобус бузулуп къалса, 
яшлагъа школагъа юрюп гелмеге тюше эди. 
Гьали Къоркъмаскъалада автобус тарыкъ 
болмажакъ.

Бары да школаларда аслу гьалда  
ярашдырыв ишлер тамамлангъан деп 
айтма ярай. Тёбени школасында ремонтлар 
юрюлюп тура. Бу школада гьар йыл ЕГЭ 
юрюле. Шо саялы  эсгерилген охув ожакъда 
ярашдырыв ишлени бираз геч башламагъа 
тюше. Болса да, школа янгы охув йыл 
башлангъынча бары да ремонт ишлерин 
битдирежек.

– Райондагъы бары да школалар оьзле-
ге салынагъан талаплагъа жавап береген 
кюйде  къурулгъан биналардамы? 

– Бизин районгъа гиреген Дахадаевка 
деген гиччи юрт бар. Шонда школа ёкъ 
деп айтмагъа ярай. Школа учун бир гиччи 
уьй гёрсетилген. Шо уьйде башлапгъы 
класланы яшлары охуй. Юртда буса 
школагъа барагъан эллиге ювукъ яш 
бар. Оьрдеги класланы яшлары Новолак 
районну Тухчар   юртундагъы школагъа 
юрюмеге борчлу бола. 

– Гьар йыл янгы охув йыл башлана-
гъанда школалар учун охув китапланы 
масъаласы да гётерилмей къалмай. Бу 
йыл школаланы охув китаплар булан таъ-
мин этив нечикдир?  Китаплар бармы?

–Китаплар бар. Бизин республиканы 
билим берив ва илму министерлигине  
школалагъа тарыкъ болар чакъы китапланы 
санавун бергенбиз. Бугюнлерде шо 
кагъызгъа гёре китаплар гелип тура. Охув 
йыл башлангъынча къалгъан китаплар да 
гелер деп умут этебиз.

–Бу йыл школаларда билим беривде не 
йимик янгылыкълар бар?

– Артдагъы йылларда къошум билим 

беривге агьамият арта. «Билим берив» 
деген федерал милли проектге гёре ре-
спубликаны школаларында  тарбиялавну 
ва билим беривню янгы къайдаларын 
яшавгъа чыгъара туруп, республиканы 168 
школасында   «Оьсювню отавлары» деген би-«Оьсювню отавлары» деген би-
лим берив центрлары ачылажакъ.  Бу йыл 
шолай центрлар  бизде Къоркъмаскъаланы 
ва Алмалы юртну школаларында  ишле-
жек. Шо центрлар бир-нече тармакъларда 
чалышажакъ. Технологиядан, 
математикадан ва информатикадан, 
физкультурадан ва оьзге кабинетлер 
болажакъ. Яшланы оьзлени аслу охув 
чалышывундан къайры да, дарслардан сонг, 
гьатта дарсланы вакътисинде де къошум 
билимлер алмагъа имканлыгъы бар. 
Гелеген йыл шолай центрлар Темиркъую ва 
Уьчгент школаларда да ишлежек.

– Школалар муаллимлер булан толу 
кюйде таъмин этилгенми?

– Бу йыл Къоркъмаскъала ва Темиркъую 
школаларда математикадан, физикадан 
муаллимлерибиз етишмей. Гьажидада 
ва Шавхал Янгыюрт школаларда буса 
тыш уьлкели тиллерден муаллимлер 
ёкъ. Райцентрдан йыракъда ерлешген 
школалагъа муаллимлер ишлемеге 
бармагъа сюймей.  Шону учун  республикада 
иш гёрмеге башлагъан «Юртлу муаллим» де-» де-
ген проектге къошулгъанбыз. Шо проектге 
къошулуп, Къоркъмаскъала ва Темиркъую, 
Гьажидада ва Шавхал Янгыюрт школалагъа 

муаллимлени тартмагъа, тапмагъа  сюебиз. 
Шо проект булан юртгъа ишлемеге гелген 
муаллимге 1 миллион манат акъча бериле. 
Муаллим юртда 5 йыл ишлемеге герек. 
Гёрсетилген 1 миллион манатгъа юртлу 
муаллим оьзю ишлемеге баргъан юртундан 
сатып уьй алмагъа, не де буса уьйлерине 
ярашдырыв-янгыртыв этмеге бола.

– Районну  школаларыны яшларыны 
республика оьлчевде предмет олимпиа-
даларда ортакъчылыкъ этивю нечикдир? 
Алдынлы ерлени алгъан яшланы бир-
экисини атларын эсгерме бажарыламы?

–  «Таза сувну гьайын этмек - гележекни 
гьайын этмек» деген республика конкурсда   
Къоркъмаскъала школаны охувчу къызы 
Малика Алиева биринчи, «Гележекге 
алынгъан абат» деген республика 
конкурсда  Къоркъмаскъала школаны 11 
класыны охувчу къызы Папам Гьажиева 
экинчи, информатикадан Тёбе школаны 
охувчу къызы республика конкурсда 
Карина Гьажиясулова экинчи, адабият 
яратывчулугъундан республика конкурсда   
Темиркъую школаны охувчу къызы 
Зугьра Азизова экинчи ерни алдылар. 
Гетген йыл 15-ге ювукъ яш гьар тюрлю 
предметларден оьтгерилген республика 
конкурсларда ва олимпиадаларда тюрлю-
тюрлю алдынлы ерлеге ес болгъан. Охувчу 
яшланы спортдагъы уьстюнлюклери 
гьакъда да айрыча лакъыр этмеге бола. 
Яшланы арасында спортну тюрлю-тюрлю 
жураларындан Россияны, Европаны 
ва дюньяны чемпионлары бар. Бизин  
охувчулар республикада болагъан бары 
да конкурсларда ва олимпиадаларда 
ортакъчылыкъ этелер. Бириси де савгъатлы 
ерлени алмай къайтмагъан.

Умуми кюйде алгъанда, районну 
школалары янгы охув йылда яшланы 
ярыкъ, таза, ярашдырыв-янгыртыв 
ишлери тамамлагъан, сырлангъан, акълар 
чабылгъан класларда къабул этмеге гьазир 
болгъан. Бугюнлерде школаланы янгы охув 
йылгъа толу гьазирлигин ахырынчы гезик 
бирдагъы да тергеп чыгъажакъбыз.

Лакъырлашывну язгъан 
Жават ЗАКАВОВ.

СУРАТДА: Хумторкъали районну 
билим берив управлениесини 

начальниги Мурат ЯГЬИЯЕВ 

Яшланы къабул этмеге гьазир


